Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ

___  _____________  2020  թվական  N  ____  Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

 Հիմք ընդունելով «Հայաստանի Հանրապետության բյուջետային համակարգի մասին Հայաստանի Հանրապետության օրենքի 23-րդ հոդվածի 3-րդ մասը` Հայաստանի Հանրապետության կառավարությունը որոշում է.

1. «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակում կատարել վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին N 1919-Ն որոշման NN 3, 4, 5, 9  և 9.1 հավելվածներում կատարել փոփոխություններ և լրացումներ՝ համաձայն NN 1, 2, 3 և 4 հավելվածների:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հայաստանի  Հանրապետության  վարչապետ                                                                             
                                                                            Նիկոլ Փաշինյան
2020 թ. ________ «___»
     Երևան
ՀԻՄՆԱՎՈՐՈՒՄ
ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության  կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» որոշման ընդունման  

    Հայաստանի Հանրապետության կառավարության «Հայաստանի Հանրապետության  2020 թվականի պետական բյուջեում վերաբաշխում և Հայաստանի Հանրապետության  կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» որոշման նախագծի ընդունումը պայմանավորված է հետևյալ հանգամանքներով.
«Համաշխարհային բանկի աջակցությամբ իրականացվող Կենսական նշանակության ճանապարհային ցանցի բարելավման լրացուցիչ ծրագրի շրջանակներում համակարգում և կառավարում»

         2020թ. պետական բյուջեով առաջին եռամսյակի համար 11006 միջոցառման 4861 «Այլ ծախսեր» հոդվածով նախատեսված է 45,054.4 հազար ՀՀ դրամի չափով միջոցներ: Հեղինակային և տեխնիկական հսկողության աշխատանքների դեկտեմբեր ամսվա հաշվետվությունները ներկայացվել են հունվար ամսին, ինչպես նաև հեղինակային հսկողության աշխատանքների համար կնքված նոր պայմանագրի շրջանակներում վճարումներ կատարելու համար անհրաժեշտություն է առաջացել նախատեսել ևս 116,000.0 հազար ՀՀ դրամ: Նշված ավելացումը առաջարկում ենք իրականացնել 21004 միջոցառման Ասիական զարգացման բանկի աջակցությամբ իրականացվող  Մ6 Վանաձոր-Ալավերդի-Վրաստանի սահման միջպետական նշանակության ճանապարհի ծրագրի կառուցում և հիմնանորոգում ծրագրի 5113 հոդվածով նախատեսված միջոցներից՝ համապատասխանաբար վարկի մասով 92,800.0 հազար ՀՀ դրամ և 23,200.0 հազար ՀՀ համաֆինանսավորման մասով:
«Համաշխարհային բանկի աջակցությամբ իրականացվող Կենսական նշանակության ճանապարհային ցանցի բարելավման լրացուցիչ ծրագրի շրջանակներում ավտոճանապարհների բարեկարգման աշխատանքներ»
         2020թ. պետական բյուջեով առաջին եռամսյակի համար 21003 միջոցառման 5113 «Շենքերի և շինությունների կապիտալ վերանորոգում» հոդվածով նախատեսված է 221,629.0 հազար ՀՀ դրամի չափով միջոցներ: Նախատեսվել էր, որ ծրագրի շրջանակներում ընթացող հիմնանորոգման որոշ պայմանագրեր կավարտվեն 2020թ. ապրիլ-մայիս ամիսներին: Սակայն 2019թ. դեկտեմբեր ամսին շահագործման հանձնվեցին թվով հինգ ճանապարհներ, ներկայացվեցին ավարտական ակտեր և հետավարտական երաշխիքային գումարների վճարման համար բանկային երաշխիքներ, որոնց դիմաց վճարումներ կատարելու համար անհրաժեշտություն է առաջացել  նախատեսել ևս 261,000.0 հազար ՀՀ դրամ: Նշված ավելացումը առաջարկում ենք իրականացնել 21004 միջոցառման Ասիական զարգացման բանկի աջակցությամբ իրականացվող Մ6 Վանաձոր-Ալավերդի-Վրաստանի սահման միջպետական նշանակության ճանապարհի ծրագրի կառուցում և հիմնանորոգում ծրագրի 5113 հոդվածով նախատեսված միջոցներից՝ համապատասխանաբար վարկի մասով 207,200.0 հազար ՀՀ դրամ և 53,800.0 հազար ՀՀ դրամ ՀՀ համաֆինանսավորման մասով:

         2020թ. պետական բյուջեով 21003 միջոցառման 5134 հոդվածով միջոցներ նախատեսված չեն: Կնքվել է նախագծահետազոտական աշխատանքների իրականացման պայմանագիր, որի շրջանակներում վճարումներ կատարելու հետ կապված անհրաժեշտություն է առաջացել վարկային միջոցների մասով նախատեսել 110,000 հազար ՀՀ դրամ: Նշված ավելացումը առաջարկում ենք իրականացնել 21004 միջոցառման Ասիական զարգացման բանկի աջակցությամբ իրականացվող  Մ6 Վանաձոր-Ալավերդի-Վրաստանի սահման միջպետական նշանակության ճանապարհի ծրագրի կառուցում և հիմնանորոգում ծրագրի 5113 հոդվածով նախատեսված վարկային միջոցներից 110,000 ՀՀ դրամի չափով:

«Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում»
«Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում» ծրագրի մանրամասն նախագիծ իրականացնող Խորհրդատուի («ԱյԱրԴի Էնջինիրինգ և ՋիՓի Էնջիներիա Հ/Ձ, պայմանագիր T4-CS-01-D, 11.06.2019թ.) հետ կնքված պայմանագրի ժամանակացույցով 2020թ.-ի ընթացքում խորհրդատուին պետք է վճարվի շուրջ 1,000,500 հազ. ՀՀ դրամ, սակայն 2020թ. պետական բյուջեով «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում» ծրագրի 11012 միջոցառման 4861 հոդվածով նախատեսված է 679,009 հազ. ՀՀ դրամ: Հետևաբար նշյալ հոդվածը անհրաժեշտ է ավելացնել 325,000 հազ. ՀՀ դրամով, որը առաջարկվում է իրականացնել «Ասիական զարգացման բանկի աջակցությամբ իրականացվող Մ6 Վանաձոր-Ալավերդի-Վրաստանի սահման միջպետական նշանակության ճանապարհի ծրագրի կառուցում և հիմնանորոգում» ծրագրի 21004 միջոցառման 5113 «Շենքերի և շինությունների կապիտալ վերանորոգում» հոդվածով նախատեսված միջոցների հաշվին:
«Ասիական զարգացման բանկի աջակցությամբ իրականացվող Հայաստան-Վրաստան սահմանային տարածաշրջանային ճանապարհի (Մ6 Վանաձոր-Բագրատաշեն) բարելավման ծրագրի համակարգում և կառավարում»

      2020թ. պետական բյուջեով 11007 միջոցառման թիվ 4861 «Այլ ծախսեր» հոդվածով նախատեսված է 684,984.4 հազար ՀՀ դրամ վարկային մասով և 120,976.2 հազար ՀՀ դրամ ՀՀ համաֆինանսավորման մասով: Խորհրդատուի հետ պայմանագրի փոփոխության արդյունքում լրացուցիչ ծառայությունների մատուցման դիմաց վճարելու նպատակով, ինչպես նաև նոր սոցիալական անվտանգության աջակցության խորհրդատու վարձելու համար անհրաժեշտություն է առաջացել նախատել ևս 21,000.0 հազար ՀՀ դրամ վարկային մասով  և 40,000.0 հազար ՀՀ դրամ ՀՀ համաֆինանսավորման մասով: 

         Նույն 11007 միջոցառման թիվ 4639 «Այլ ընթացիկ դրամաշնորհներ» հոդվածով 2020թ. համար նախատեսված է 55.0 հազար ՀՀ դրամ ՀՀ համաֆինանսավորման մասով: Հողերի օտարման և տարաբնակեցման ծրագրի շրջանակներում նոր պայմանագրեր կնքելու և վճարելու համար անհրաժեշտություն է առաջացել նախատեսել ևս 60,000.0 հազար ՀՀ դրամ։ 
        Նշված ավելացումները առաջարկում ենք իրականացնել 21004 միջոցառման թիվ 5113 «Շենքերի և շինությունների կապիտալ վերանորոգում» հոդվածով նախատեսված միջոցների հաշվին:
«Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում (Տրանշ 3)»

      2020թ. պետական բյուջեով 11011 միջոցառման թիվ 4861 «Այլ ծախսեր» հոդվածով նախատեսված է 145,150.6 հազար ՀՀ դրամ վարկային մասով և 69,348.1 հազար ՀՀ դրամ ՀՀ համաֆինանսավորման մասով: Ծրագրի Խորհրդատուների՝ Թալին-Լանջիկ հատվածի շինարարական աշխատանքների տեխնիկական հսկողություն իրականացնող, Տրանշ 4-ի 60կմ ճանապարհի վերջնական ՇՄԱԳ, վերջնական մրցութային փաստաթղթերի պատրաստման և հողերի օտարման և տարաբնակեցման ծրագրի (ՀՕՏԾ) վերջնական հաշվետվության ներկայացման ծառայություններ մատուցող, ինչպես նաև Լանջիկ-Գյումրի ճանապարհահատվածի շինարարական աշխատանքների հեղինակային հսկողության, Բենիամին, Ձորակապ համայնքների ՀՕՏԾ ծրագրի իրականացման ծառայություններ մատուցող ընկերությունների հետ կնքված պայմանագրերի շրջանակներում անհրաժեշտություն է առաջացել ծառայությունների դիմաց վճարումներ իրականացնելու նպատակով նախատեսել ևս 600,000.0 հազար ՀՀ դրամ վարկային միջոցների մասով և 220,000.0 հազար ՀՀ դրամ՝ ՀՀ համաֆինանսավորման մասով: 

Անհրաժեշտ ավելացումները առաջարկվում է իրականացնել «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր (Տրանշ 3)»-ի թիվ 21011 միջոցառման 5112 «Շենքերի և շինությունների շինարարություն» հոդվածով նախատեսված գումարների հաշվին:
«Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում (Տրանշ 3)»
րդԵվրոպական
           2020թ. պետական բյուջեով 11015 միջոցառման թիվ 4861 «Այլ ծախսեր» հոդվածով ՀՀ համաֆինանսավորման մասով նախատեսված է 180,000.0 հազար ՀՀ դրամ:
        ՀՀ կառավարության 2019 թվականի նոյեմբերի 28-ի N 1752-Ն որոշման համաձայն «ԱյԱրԴի Ինջինիերինգ» ՍՊԸ-ի խորհրդատվական ծառայությունների պայմանագրի շրջանակներում վճարումներ իրականացնելու նպատակով 2019 թվականի ՀՀ պետական բյուջեով նախատեսված էր 170,000.0 հազար ՀՀ դրամ գումար, որը 2019 թվականի ընթացքում չի օգտագործվել և անհրաժեշտություն է առաջացել այն լրացուցիչ նախատեսել 2020 թվականի ՀՀ պետական բյուջեում: 
 Անհրաժեշտ ավելացումը առաջարկվում է իրականացնել «Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3»-ի թիվ 21009 միջոցառման 5112 «Շենքերի և շինությունների շինարարություն» հոդվածով նախատեսված գումարների հաշվին:
«Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում (Տրանշ 2)»
      2020թ. պետական բյուջեով 11009 միջոցառման թիվ 4639 «Այլ ընթացիկ դրամաշնորհներ» հոդվածով նախատեսված է 340,000.0 հազար ՀՀ դրամ ՀՀ համաֆինանսավորման մասով:  Համաձայն ՀՀ կառավարության 23.05.2019թ. թիվ 626-Ն և 20.06.2019թ. թիվ 777-Ն որոշումներով հողերի օտարման և տարաբնակեցման ծրագրի շրջանակներում հանրության գերակա շահ ճանաչված հողամասերը օտարելու համար նոր պայմանագրեր կնքելու և վճարելու նպատակով անհրաժեշտություն է առաջացել նախատեսել ևս 295,772.4 հազար ՀՀ դրամ։ 
       Նշված ավելացումը առաջարկում ենք իրականացնել 21004 միջոցառման թիվ 5113 «Շենքերի և շինությունների կապիտալ վերանորոգում»  և 21006 միջոցառման թիվ 5112 «Շենքերի և շինությունների շինարարություն» հոդվածներով նախատեսված միջոցների հաշվին: 

իրականացվող Հյուսիս-հարավ միջանց
քի զարգացման վարկային ծրագիր, Տրանշ 3ման ծրագրի համակարգմակարգում և առավարում (Տրանշ 3)
ՏԵՂԵԿԱՆՔ
ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության  կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին
ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

ՏԵՂԵԿԱՆՔ
ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության  կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման  կապակցությամբ պետական բյուջեում ծախսերի և եկամուտների ավելացման կամ նվազման մասին
ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» որոշման ընդունման կապակցությամբ պետական բյուջեում լրացուցիչ ծախսերի անհրաժեշտություն չի առաջացնում:

ՑԱՆԿ
ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության  կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» որոշման նախագծի հեղինակների (մշակողների)

ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» որոշման նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից:

      ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» որոշման նախագիծը
ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» որոշման նախագիծը մշակվել է «Նորմատիվ իրավական ակտերի մասին» և «Բյուջետային համակարգի մասին» ՀՀ օրենքների հիման վրա:
